
Bakantzek, besteak beste, 
gauza baterako balio izaten 
dute: geure burua berraurkitu 
eta, agian, pittin bat bederen 
pentsatzeko. 

Aurtengo udan besterik ere 
eskaini zaigu; eta gogoeta-gai 
berririk idaroki. 

«SL-9» kometaren erorketa 
gertatu da gure begien aurrean. Jupiter plane-
taren kontra zartatu da, sekulako leherketak 
gure begien aurrean mamituz. Ikuskari aparta! 

Poeten esanak ukatuz, zeru «bare eta ba-
ketsu» horretan, sekulakoak gertatzen direla 
frogatu dugu berriro. Oso noiztenka gure giza 
eskala»ren arabera. Baina nondik nora gu natu-
raren metro egokia? Alde batera utzi behar ge-
nuke antropozentrismo harro eta alienatzailea. 

Horretara dator artikuluaren titulua; astrono-
mizaleek berehala somatu duketenez. 

1054ko uztailaren 4an, Yang Wai-tek txi-
natar astronomilariak idatzita utzi zuenez, izar 
berri harrigarri bat piztu zen zeruan Taurus 
konstelazioarea inguruan. 23 egunez egun 
osoan barrena ikusi ahal izan zen izar hura (guk 
«supernova» bat esango genuke). 

Mende mordo bat pasa zen kronikariaren 
gertakari hura eta gure «Karramarroaren Kons-
telazioa» lotu arte. Gaur hori gauza frogatua 
da. 

Orain dela zazpi bat mila urte (Kristo baino 
5.000 urte lehenago, hitz batez) sekulako leher-
keta bat gertatu zen. Urrun xamar: gugandik 
berrogeita hamasei mila Bilioi (/B/bai) kilome-
trotara. Gaur egun, leherketaren ondoren, 
gasak 1.000 kilometro segundoko ziztuan 
urruntzen dira leherketa-gunetik!... Mila urtez 
geroztik horrela. 

Horra hor «Ortze barea»ren isila eta bakea 
zer den... 

Eskala horretan, jakina, hutsaren hurrena ga-
rela argi agertzen da. Kosmoaren mailan txin-
gurriak ere ez garela. Eta gure arteko errietak 
eta iskanbilak, txingurri ahantzien arteko ika-
mikak. 

Gauza hauek jakiteak batzuk tristatu egiten 
ditu. 

Baina egiari berea ematea, osasungarri gerta-
tzen da. 

